
Inngangur  
Samkvæmt stefnu Akureyrarbæjar og ÍBA í íþróttamálum til ársins 2022, sem enn er í gildi þar til 
önnur stefna verður tilbúin, er meðal annars tekið fram að ÍBA verði Fyrirmyndarhérað ÍSÍ og sá 
áfangi tókst árið 2019 þegar ÍBA hlaut viðurkenningu Fyrirmyndahéraðs ÍSÍ á formannafundi ÍBA 
þann 5. desember það ár.  

Stjórn ÍBA stefnir að því að öll aðildarfélög þess verði fyrirmyndarfélög ÍSÍ, enda er ein krafa 
Akureyrarbæjar til styrkveitinga aðildarfélaga vegna faglegs starfs miðað við að vera með þá 
vottun. Framkvæmdastjóri ÍBA er tengiliður milli aðildarfélaga ÍBA og ÍSÍ vegna verkefna sem 
tengjast því. 

Þessari handbók er ætlað að innihalda upplýsingar um innviði í starfsemi ÍBA. Hér er að finna 
samantekt á stefnum ÍBA, vinnureglum, reglugerðum og lögum ÍBA. Hér er einnig að finna 
upplýsingar um hlutverk kjörinna fulltrúa og starfsmanns ÍBA.  

Handbókin er lifandi skjal sem tekur breytingum eftir því sem aðstæður, lög og reglur breytast.  

 

Um ÍBA  
Íþróttabandalag Akureyrar (ÍBA) er íþróttahérað íþróttafélaga á Akureyri og var stofnað 20. 
desember 1944 og fagnar því 80 ára afmæli sínu á árinu 2024. ÍBA er eitt 25 íþróttahéraða innan 
Íþrótta- og Ólympíusambands Íslands (ÍSÍ), er aðili að Ungmennafélagi Íslands (UMFÍ) og er 
tengiliður íþróttafélaganna við bæjaryfirvöld. ÍBA gætir hagsmuna íþróttahreyfingarinnar á 
Akureyri gagnvart opinberum aðilum og vinnur að styrkingu og uppbyggingu íþróttastarfsemi 
héraðsins. Innan ÍBA eru skráð 20 aðildarfélög og yfir 40 íþróttagreinar eru í boði fyrir iðkendur. 

ÍBA nýtur styrkja frá Akureyrarbæ og styður starfsemi íþróttafélaganna með þeim styrkjum m.a. 
fyrir aðstöðu til æfinga og keppni, rekstrarstyrki og styrki vegna afreksíþróttastarfs ÍBA. 
Íþróttahreyfingin á Akureyri fær einnig styrki frá ÍSÍ vegna hagnaðar af Íslenskri getspá og 
Íslenskum getraunum. 

Á meðal verkefna ÍBA eru: 

• Stjórna sameiginlegum íþróttamálum héraðsins 
• Hafa frumkvæði um eflingu íþróttastarfs innan héraðs 
• Annast samstarf um íþróttamál við bæjaryfirvöld 
• Framfylgja Íþróttastefnu Akureyrarbæjar og ÍBA 
• Úthlutun tíma til íþróttafélaga í íþróttamannvirkjum bæjarins 
• Úthlutun á styrkjum til íþróttafélaganna 
• Stuðningur við afreksíþróttafólk á Akureyri 
• Eftirfylgni með starfsemi íþróttafélaga og staðfesta lög þeirra 
• Skipulagning þátttöku Akureyrar á Alþjóðaleikum ungmenna 
• Kjör Íþróttakarls- og Íþróttakonu Akureyrar 

Aðildarfélög ÍBA 
Aðildarfélög ÍBA eru tuttugu talsins. Ýmsar íþróttagreinar eru í boði og má þar nefna:  

1. Alpaskíði – Skíðafélag Akureyrar (SKA)  
2. Blak – Knattspyrnufélag Akureyrar (KA) 
3. Boccia – Íþróttafélagið Akur og Íþróttafélagið Eik 
4. Bogfimi – Íþróttafélagið Akur 
5. Borðtennis – Íþróttafélagið Akur 
6. Go-cart – Bílaklúbbur Akureyrar (BA) 
7. Enduro - KKA aksturíþróttafélag 
8. Fimleikar – Knattspyrnufélag Akureyrar (KA) 
9. Fjallahjólreiðar – Hjólreiðafélag Akureyrar (HFA) 
10. Fótbolti – Íþróttafélagið Þór og Knattspyrnufélag Akureyrar (KA) 
11. Frjálsar íþróttir – Ungmennafélag Akureyrar (UFA) og Kraftlyftingafélag Akureyrar (KFA) 
12. Golf – Golfklúbbur Akureyrar (GA) 
13. Gönguskíði - Skíðafélag Akureyrar (SKA) 
14. Götuhjólreiðar - Hjólreiðafélag Akureyrar (HFA) 
15. Haglabyssugreinar – Skotfélag Akureyrar  
16. Handbolti - Íþróttafélagið Þór og Knattspyrnufélag Akureyrar (KA) 
17. Hestaíþróttir – Hestamannafélagið Léttir 
18. Hnefaleikar – Íþróttafélagið Þór 
19. Íshokkí – Skautafélag Akureyar (SA) 
20. Júdó – Knattspyrnufélag Akureyrar (KA) 
21. Karate – Karatefélag Akureyrar (KA) 
22. Klifur – Kraftlyftingarfélag Akureyrar (KFA) 
23. Körfubolti – Íþróttafélagið Þór 
24. Krullu – Skautafélag Akureyrar (SA) 
25. Kúlugreinar í skotfimi – Skotfélag Akureyrar  
26. Listhlaup á skautum – Skautafélag Akureyrar (SA) 
27. Loftbyssuskotfimi – Skorfélag Akureyrar 
28. Lyftingar – Knattspyrnufélag Akureyrar (KA) og Kraftlyftingafélag Akureyrar (KFA) 
29. Mótorkross – KKA aksturíþróttafélag 
30. Parkour – Fimleikafélag Akureyar (FIMAK) 
31. Pílukast – Íþróttafélagið Þór 
32. Rafíþróttir – Íþróttafélagið Þór 
33. Rallý – Bílaklúbbur Akureyrar (BA) 
34. Siglingar – Siglingarklúbburinn Nökkvi 
35. Snjóbretti - Skíðafélag Akureyrar – SKA 
36. Snocross – KKA aksturíþróttafélag 
37. Spyrna – Bílaklúbbur Akureyrar 
38. Strandblak – Knattspyrnufélag Akureyrar (KA) 
39. Sund – Sundfélagið Óðinn 
40. Svifflug – Svifflugfélag Akureyar 
41. Taekwondo – Íþróttafélagið Þór 
42. Torfæra – Bílaklúbbur Akureyrar 

 
*Ekki er um tæmandi lista að ræða 

Bílaklúbbur Akureyrar 
 

● Formaður: Einar Gunnlaugsson  
● Netfang: einarg@ba.is   
● Slóð: https://ba.is   
 

 

Golfklúbbur Akureyrar 
 
• Formaður: Bjarni Þórhallsson 
• Netfang:  bjarni@ormsson.is og gagolf@gagolf.is 
• Slóð: https://gagolf.is 
 

 

Hamrarnir 
 

• Formaður: Gunnar Þórir Björnsson 
• Netfang:  gunnartorir@gmail.com 
• Slóð: https://www.facebook.com/hamrarnir 
 

 

Hjólreiðafélag Akureyrar 
 

• Formaður: Skúli Gunnar Árnason 
• Netfang:  formadur@hfa.is  
• Slóð: https://www.hfa.is/   

 

Íþróttafélagið Akur 
 

• Formaður: Jón Heiðar Jónsson 
• Netfang:  jonhjon@simnet.is  
• Slóð: https://www.facebook.com/IFAAkur  

Íþróttafélagið Eik 
 

•Formaður: Anna Dögg Sigurjónsdóttir 
•Netfang:  eikithrottafelag@gmail.com  
•Slóð: https://www.facebook.com/IbrottafelagidEik/  
 

 

Íþróttafélagið Þór 
 
• Formaður: Nói Björnsson 
• Netfang:  adalstjorn@thorsport.is  
• Slóð: http://www.thorsport.is/  
 

Knattspyrnufélag Akureyrar 
 

• Formaður: Eiríkur S. Jóhannsson 
• Netfang:  formadur@ka.is  
• Slóð: http://www.ka.is/ 
 

Karatefélag Akureyrar 
 

• Formaður: Magnús Sigþórsson 
• Netfang:  maggi@karateakureyri.is  
• Slóð: http://karateakureyri.is/  
 

 

KKA Akstursíþróttafélag 
 

• Formaður: Bjarki Sigurðsson 
• Netfang: kkafelag@gmail.com  
• Slóð: http://www.kka.is/  
 

 
Kraftlyftingafélag Akureyrar 

 

• Formaður: Þorbergur Guðmundsson 
• Netfang:  tobbi256@gmail.com  
• Slóð: http://kfa.is/  

Léttir Akureyri 
 

• Formaður: Dagbjartur Halldórsson 
• Netfang: dagbjartur@lettir.is  
• Slóð: https://lettir.is/  
 

 

Siglingaklúbburinn Nökkvi 
 

• Formaður: Tryggvi J. Heimisson 
• Netfang:  siglingaklubburinn@gmail.com  
• Slóð: http://nokkvi.iba.is/  
 

 

Skautafélag Akureyrar 
 

• Formaður: Sigurður Sveinn Sigurðsson 
• Netfang:  siggi@kaupa.is  
• Slóð: http://www.sasport.is/  
 

Skíðafélag Akureyrar 
 

• Formaður: Fannar Gíslason  
• Netfang:  skaakureyri@gmail.c.om  
• Slóð: https://www.skidi.is/  
 

Skotfélag Akureyrar 
 

• Formaður: Ómar Örn Jónsson 
• Netfang:  skotak@skotak.is  
• Slóð: https://skotak.is/  
 

Sundfélagið Óðinn 
 

• Formaður: Guðrún Rósa Þorsteinsdóttir 
• Netfang: formadur@odinn.is 
• Heimasíða: https://www.odinn.is/  

Svifflugfélag Akureyrar 
 

• Formaður: Jón Heiðar Jónsson 
• Netfang:  jonhjon@simnet.is  
• Slóð https://www.facebook.com/IFAAkur 
 

 Ungmennafélag Akureyrar 
 

• Formaður: Jóna Finndís Jónsdóttir  
• Netfang: ufa@ufa.is  
• Slóð: http://www.ufa.is/  
 

Ungmennafélagið Narfi Hrísey 
 

• Formaður: Hrund Teitsdóttir 
• Netfang: hrund.teits@gmail.com 
• Slóð: https://www.facebook.com/umfnarfi 
• Stofnað  

1. Skipulag ÍBA 
 
A. Skipurit ÍBA 
 

 

 Stjórn ÍBA 2022-2024  
  

Formaður: Geir Kristinn Aðalsteinsson 

Varaformaður: Birna Baldursdóttir 

Gjaldkeri: Jón Steindór Árnason 

Ritari: Sigrún Árnadóttir 

Meðstjórnandi: Jóna Jónsdóttir 

Varamenn: María Aldís og Ómar Örn Kristinsson  

 

 

B. Hlutverk og skyldur kjörinna fulltrúa í stjórn ÍBA 
Stjórn ÍBA er framkvæmdaraðili málefna íþróttahéraðsins. Hún framfylgir samþykktum ársþings, 
vinnur að málum þess og fer með umboð í málefnum ÍBA milli þinga.   

Stjórn ÍBA er skipuð fimm aðilum í eftirfarandi hlutverk: Formaður, varaformaður, ritari, gjaldkeri 
og meðstjórnandi. Stjórn er kosin til tveggja ára.  Formaður er kosinn sérstaklega en að öðru leyti 
skiptir stjórn með sér verkum. Þá skulu einnig kosnir tveir aðilar sem varamenn og tveir 
skoðunarmenn reikninga.  

Stjórnin veitir móttöku öllu því fé sem sambandinu áskotnast, ávaxtar sjóði þess og fer með þá 
samkvæmt þeirri fjárhagsáætlun er ársþingið hefur samþykkt. Hún skal ábyrgjast sjóði 
sambandsins og í sameiningu hafa forsjá um aðrar eignir þess.   

Eitt af lykilatriðum fyrir farsælt starf stjórnar er að verkefnum sé skipt sem jafnast milli allra 
stjórnarmanna. Á þann hátt verða allir þátttakendur virkir í stjórnarstarfinu og bera sameiginlega 
ábyrgð á ákvörðunum sem teknar eru og framkvæmdar.   

 

Skyldur og réttindi stjórnar ÍBA 
• Stjórnarmenn kynni sér lög og samþykktir ÍBA og ÍSÍ. 
• Sækja stjórnarfundi og sitja í ráðum og nefndum á vegum stjórnarinnar og leggja til 

persónulega og faglega þekkingu sem nýst getur ÍBA og aðildarfélögum þess.   
• Setja fram álit sitt og skoðanir um þau málefni sem eru til umfjöllunar og ákvörðunar 

innan stjórnar.   
• Vera vel að sér um starfsemi ÍBA og aðildarfélaga þess og vera vakandi gagnvart þeim 

tíðaranda í samfélaginu sem áhrif getur haft á starfsemina.   
• Hlíta og fylgja ákvörðunum stjórnar enda hafi þær verið teknar á lýðræðislegan hátt á 

fundi stjórnar.   
• Vera vakandi fyrir og vekja athygli á mögulegum eða augljósum hagsmunaárekstrum sem 

áhrif geta haft á starfsemi ÍBA og stjórnarinnar og víkja þá sæti.   
• Stjórnarmaður sem hlut á að máli má taka þátt í atkvæðagreiðslu um hæfi sitt.   
• Hver nýkjörin stjórn setji sér nánari vinnureglur, sem fjalla um fundarboðun, 

tímasetningu, lengd og dagskrá stjórnarfunda.   
• Stjórn fylgist með því að starfsemi aðildarfélaga fari fram samkvæmt gildandi lögum 

þeirra og íþróttahreyfingarinnar í heild sinni.  
• Stjórn staðfestir lagabreytingar aðildarfélaga og heldur utan um staðfest lög félaga.  
• Stjórn tilkynnir ÍSÍ og viðkomandi sérsambandi um stofnun nýrra félaga og deilda.  
• Stjórn boðar til aðalfundar aðildarfélaga ef þörf krefur.  
• Ársþingi ÍBA er heimilt að vísa félagi úr héraðssambandinu fari félag ekki að lögum eða 

fyrirmælum þess. Ákveði ársþing ÍBA að vísa félagi úr því er stjórn skylt að tilkynna það 
ÍSÍ og viðkomandi sérsambandi/sérsamböndum.  
 

Formaður   
Helstu verksvið formanns eru:   

• Að koma fram fyrir hönd ÍBA og vera málsvari þess gagnvart öðrum aðilum.   
• Að skipuleggja og boða stjórnarfundi, stýra þeim eða fela öðrum stjórn þeirra samkvæmt 

fyrirliggjandi dagskrá hverju sinni.   
• Að sjá til þess að lögum ÍBA og samþykktum stjórnarfunda og ársþings sé framfylgt.   
• Að sjá til þess og hafa eftirfylgni með því að öll erindi sem ÍBA berast séu afgreidd svo 

fljótt sem auðið er.   
• Að sjá til þess að dagleg starfsemi ÍBA sé vel skipulögð og fari vel fram.   
• Að virkja aðildarfélög og félaga til starfa í þágu ÍBA og aðildarfélaga þess.   
• Að gera aðildarfélögum og félagsmönnum kleift að meta starfsemi ÍBA og hvort aðra 

nálgun þurfi til þess að ná fram markmiðum og fylgja stefnu þess.   

• Að hafa umsjón og eftirlit með samningum og samningagerð fyrir hönd ÍBA.   
• Að starfa náið með öðrum stjórnamönnum að þeim verkefnum sem stjórnin tekur sér fyrir 

hendur, útdeila verkefnum í samráði við stjórnarmenn, stýra þeim eða fela öðrum stjórn 
þeirra.   
 

Varaformaður 
Helstu verksvið varaformanns eru:  

• Í forföllum formanns tekur varaformaður við störfum hans.   
• Að vera upplýstur um stöðu mála er varða ÍBA.   
• Koma fram fyrir hönd stjórnar í samráði við formann.   
• Að starfa náið með öðrum stjórnamönnum að þeim verkefnum sem stjórnin tekur sér fyrir 

hendur.   
Gjaldkeri   
Helstu verksvið gjaldkera eru:   

• Að hafa yfirsýn yfir færslu bókhalds og reikningshald ÍBA, auk ársreikninga.   
• Að hafa yfirsýn yfir innheimtu og sjá til þess, í samráði við framkvæmdastjóra að skuldir 

séu innheimtar.   
• Að sjá til þess að gjöld sem ber að greiða séu greidd.   
• Ávöxtun lausafjár, varasjóða og þeirra sjóða sem ÍBA hefur í vörslu sinni í samráði við 

framkvæmdastjóra.   
• Að setja fram ársreikning í samstarfi við framkvæmdastjóra og leggja fram til samþykktar 

á ársþingi.   
• Að hafa yfirsýn yfir þær fjáraflanir sem fram fara í nafni ÍBA.   
• Að annast gerð fjárhagsáætlunar í samstarfi við framkvæmdastjóra og leggja fram til 

samþykktar á ársþingi.   
• Að starfa náið með öðrum stjórnamönnum að þeim verkefnum sem stjórnin tekur sér fyrir 

hendur.   
 

Ritari   
Helstu verksvið ritara eru:   

• Að skrá fundargerðir á stjórnarfundum og fundum á vegum ÍBA, annarra en fundum ráða 
og nefnda, þegar ekki eru kjörnir sérstakir fundarritarar.   

• Að setja og fylgja eftir vinnureglum um skráningu og varðveislu fundargerða, í samstarfi 
og samráði við aðra í stjórn.   

• Að undirbúa ársskýrslu og aðrar skýrslur er varða starfsemina í samvinnu við formann og 
framkvæmdastjóra.   

• Að byggja upp og hlúa að gagna- og heimildasafni bandalagsins.   

• Að sjá til þess að bréf og skjöl séu rétt og vel varðveitt.   

• Að starfa náið með öðrum stjórnamönnum að þeim verkefnum sem stjórnin tekur sér fyrir 
hendur.   

Meðstjórnandi   
Helstu verksvið meðstjórnanda eru:   

• Að starfa náið með öðrum stjórnamönnum að þeim verkefnum sem stjórnin tekur sér fyrir 
hendur.   

Varastjórn   
Helstu verksvið varastjórnar eru:   

• Varamenn stjórnar eru boðaðir á alla fundi stjórnar ÍBA.   

• Á stjórnarfundum, skulu varamenn hafa sama rétt til þátttöku í umræðu og aðrir 
stjórnarmenn. Þeir hafa þó ekki atkvæðisrétt, utan þeirra mála þar sem þeim er tryggður 
atkvæðisréttur samkvæmt reglugerðum.   

• Varamönnum ber skylda til að kynna sér og taka upplýsta ákvörðun/afstöðu um öll þau 
mál er fjallað er um á fundum stjórnar.   

• Varamaður tekur sæti aðalmanns í stjórn ef til afsagnar þess síðarnefnda kemur.   

• Til að geta innt skyldur sínar samviskusamlega af hendi skulu varamenn hafa sama 
aðgang að og fá send öll viðhlítandi gögn sem um aðalmann væri að ræða, enda bera þeir í 
flestum tilvikum sömu réttindi og skyldur og aðrir stjórnarmenn.   

  

Framkvæmdastjóri - Starfssvið og skyldur:   
Hlutverk og ábyrgð: 

Daglegur rekstur skrifstofu ÍBA, þjónusta við íþróttafélög, almenning og aðra sem samskipti eiga 
við bandalagið. Tengiliður aðildarfélaga ÍBA við ÍSÍ, frístundaráð, Akureyrarbæ og aðra tengda 
aðila. 

Helstu verkefni og ábyrgðarsvið: 

• Hefur á hendi framkvæmd stefnu stjórnar. 

• Ber ábyrgð gagnvart stjórn á hinum daglega rekstri. Annast allar framkvæmdir og 
undirbúning þeirra, sjóðvörslu og reikningshald. 

• Skipuleggur reksturinn í samræmi við samþykktir bandalagsins, lög og reglur, 
skuldbindingar, kröfur og venjur og tryggir að það starfi í samræmi við tilgang þess. 

• Undirbýr og situr stjórnarfundi. 

• Sér til þess að meðferð eigna bandalagsins sé með tryggilegum hætti. 

• Tekur við erindum frá aðildarfélögum og leysir eða kemur í farveg. 

• Eftirlit með starfsemi aðildarfélaga, fagleg ráðgjöf og stuðningur við mótshald eða aðra 
viðburði. 

• Situr fundi frístundaráðs sem áheyrnarfulltrúi í þeim tilfellum sem mál tengjast ÍBA. 

• Efla ímynd íþrótta og hvetja almenning til heilbrigðs lífernis til dæmis með aðkomu ÍBA 
að ýmsum verkefnum eins og „Hjólað í vinnuna“, „Lífshlaupið“,“Akureyri á iði“ o.fl. 

• Aðstoðar íþróttafélög að verða fyrirmyndarfélög ÍSÍ. 

• Tryggir fjármagn til rekstrar bandalagsins í samráði við stjórn. 

• Umsjón með lögfræðilegum málefnum og samningamálum. 

• Kemur fram fyrir hönd bandalagsins í öllum málum sem varða venjulegan rekstur og 
tryggir samskipti við hagsmunaaðila. 

• Hefur eftirlit með rekstri bandalagsins. Honum ber að veita stjórn og 
endurskoðendum/skoðunarmönnum reglulega upplýsingar um rekstur bandalagsins og 
aðrar upplýsingar sem þeir óska eftir. 

• Framkvæmdastjóri stuðlar að stöðugum umbótum í rekstri. 

• Sér um úthlutun úr Afrekssjóði Akureyrar. 

• Skipuleggur fræðslu til íþróttafélaga. 

• Tímaúthlutun til íþróttahreyfingarinnar í samráði við formann bandalagsins. 

• Utanumhald vegna styrkja frá Akureyrarbæ til íþróttafélaga í formi æfingatíma í 
íþróttamannvirkjum.  Skil greinargerðar til frístundaráðs einu sinni á ári. 

• Utanumhald vegna húsaleigu íþróttafélaga í mannvirkjum í eigu þriðja aðila í þeim 
tilfellum sem ákvörðun hefur verið tekin um slíkan styrk. 

• Gerð rekstrarsamninga og umsjón styrkgreiðslna og uppgjörs við íþróttafélög sem ekki 
reka íþróttamannvirki fyrir hönd Akureyrarbæjar. 

• Sér um umsýslu greiðslu-, skráninga- og mannvirkjakerfis (Nori og Stund). 

• Huga að framgangi íþrótta á Akureyri með kynningu, markaðssetningu, aðkomu að 
framkvæmd íþróttaviðburða o.s.frv. 

• Umsjón með kjöri íþróttamanns ársins á Akureyri. 

• Upplýsa og aðstoða aðildarfélög við umsóknir í styrktarsjóði, jafnt innlenda sem erlenda. 

• Móttaka og meðferð með þingboðum sérsambanda. 

• Umsjón með heimasíðu bandalagsins. 

• Umsjón með innsöfnun starfs- og ársskýrslna aðildarfélaga bandalagsins. 

• Eftirfylgni með að öll aðildarfélög ÍBA hafi virka jafnréttisstefnu sem stuðlar að því að 
bæði kyn njóti jafnra tækifæra til að stunda íþróttir. 

• Gerir tillögur að endurskipulagningu varðandi starfshætti í sparnaðarskyni, sé þess þörf. 

• Umsjón með þátttöku í Alþjóðaleikum ungmenna. 

Vinnureglur stjórnarfunda ÍBA 
Fundir eru haldnir mánaðarlega. Aukafundir eru boðaðir eftir þörfum. Fundur er formlega boðaður 
með a.m.k. viku fyrirvara. Fundardagskrá er send út tveim dögum fyrir fund.   
 

Dagskrá fundar:   

• Fundur settur   
• Fundargerð síðasta fundar.   
• Innsend erindi.   
• Málefni stjórnar.   
• Önnur mál.   
• Tilhögun næsta fundar.   
• Fundarslit.   

 

Fundargerðir   

• Halda skal fundargerð um það sem fjallað er um á fundum stjórnar og bóka allar 
samþykktir og ákvarðanir stjórnarinnar.   

• Í fundargerðir skal skrá eftirfarandi:   
• Hvar og hvenær fundurinn er haldinn og númer fundar.   
• Hverjir sitja fundinn, tilgreindir eigin nafni, hver stýrir honum og hver ritar fundargerð.   
• Dagskráratriði, stutta lýsingu á dagskrárliðum og gögnum fundarins.   
• Ákvarðanir sem teknar eru og atkvæðagreiðslur, ef til þeirra kemur.   
• Sérstakar bókanir stjórnarmanna.   
• Upphaf og lok fundartíma.   
• Tilhögun næsta stjórnarfundar.   
 

Fundargerðir skulu að öllu jöfnu sendast stjórnar- og varastjórnarmönnum innan viku frá því að 
fundi lauk. Fundargerðir eru lagðar fram til staðfestingar í upphafi næsta stjórnarfundar og skulu 
athugasemdir og samþykktir bókast í fundargerð þess fundar. Náist ekki sátt um meiriháttar 
athugasemd við fundargerð skal greidd um hana atkvæði á þeim fundi er hefur fundargerðina til 
umfjöllunar og samþykktar. Skulu þeir einir sem sátu fund þann er fundargerðin fjallar um eiga 
atkvæðisrétt.   

Í þeim tilvikum að um sérstaklega viðkvæm mál er að ræða, eða mál tengd miklum hagsmunum 
einstaklinga, ÍBA eða aðildarfélaga þess, sem telja ber að séu ekki á vitund nema mjög fárra 
manna, getur formaður eða málshefjandi ákveðið að slík mál séu meðhöndluð trúnaðarmál á 
stjórnarfundi. Mál sem tiltekið er sem trúnaðarmál skal ekki rætt við aðra en stjórnarmenn og 
málsaðila. Þau gögn sem lögð eru fram í málum sem svo eru skilgreind taka stjórnarmenn ekki 
með sér af stjórnarfundum. Umfjöllun og niðurstaða stjórnar í málum sem merkt eru sem 
trúnaðarmál skal rituð í sérstaka trúnaðarbók eða felld út úr fundargerðum sem birtar eru á vefsíðu 
ÍBA.  

Upplýsingagjöf til stjórnar fer fram á stjórnarfundum. Stjórnarmenn hafa aðgang að öllum gögnum 
um félagið sem nauðsynleg eru til að þeir geti sinnt stjórnunar- og eftirlitsskyldu sinni á starfstíma 

sínum. Gögn í samræmi við boðaða dagskrá skulu, sé þess þörf eða óskað, send til stjórnar eða 
berast stjórnarmönnum með fundarboði. Óski stjórnarmaður eftir tilteknum gögnum, t.d. um rekstur 
og starfsemi félagsins, skulu þau einnig send öðrum stjórnarmönnum.   

 
C. Starfsemi og hlutverk ÍBA  
 
Gildi ÍBA 
 

 
  

 Framtíðarsýn ÍBA 
Að ÍBA verði sýnileg í samfélaginu og stuðli að því að gera íþróttaiðkun að sjálfsögðum lífstíl 
bæjarbúa. Almenn aukning verður í iðkendafjölda og brottfall yngri kynslóða úr íþróttum dragist 
saman. 

Að á Akureyri sé aðstaða til íþróttaiðkunar í takt við það besta sem þekkist hérlendis og við 
tryggjum afreksíþróttafólki okkar svigrúm og umgjörð til að ná eins langt í sinni íþrótt eins og 
kostur er. Uppbygging mannvirkja verði unnin eftir skilgreindri og forgangsraðaðri stefnu í takt við 
þarfir aðildarfélaganna.  

Á Akureyri verði starfrækt færri, stærri og faglegri fjölgreinafélög í framtíðinni og vægi íþrótta 
innan skólakerfisins verði stóreflt á öllum stigum með auknu samstarfi og samþættingu skóla og 
íþrótta. 

Gerum Íþróttabæinn Akureyri þekktan fyrir öflugt samstarf íþróttahreyfingarinnar, Akureyrarbæjar 
og ferðaþjónustuaðila með framúrskarandi umgjörð í kringum öflugt mótahald í bænum. 

 

Hlutverk ÍBA 
Íþróttabandalag Akureyrar skammstafað ÍBA er héraðssamband íþróttafélaga á Akureyri. Það 
starfar samkvæmt lögum ÍSÍ og Íþróttalögum nr. 64 frá 1998. 

• Að stjórna sameiginlegum íþróttamálum héraðsins og vera þar fulltrúi ÍSÍ, en sérráð er 
stofnuð eru fara með stjórn sérgreinamála innan héraðsins.  

• Að annast samstarf um íþróttamál við bæjaryfirvöld.  
• Að varðveita og skipta á milli félaganna því fé sem til þess hefur verið veitt.  

• Að aðstoða við skipulag, undirbúning og framkvæmd íþróttamóta á vegum ÍSÍ og UMFÍ í 
héraði.  

• Að hafa frumkvæði um eflingu íþróttastarfs innan héraðsins.  
• Að staðfesta lög aðildarfélaga.  
• Að tilkynna ÍSÍ og viðkomandi sérsambandi um stofnun/aflagningu félaga og deilda. 
• Að fylgjast með því að starfsemi aðildarfélaga fari fram skv. gildandi lögum þeirra og 

íþróttahreyfingarinnar í heild. Í því skyni skal ÍBA hafa fullan aðgang að bókhaldi og 
fylgiskjölum aðildarfélaga sinna og ef ástæða þykir til getur stjórn ÍBA tilnefnt sérstakan 
skoðunarmann reikninga fyrir félagið og fyrirskipað ítarlega rannsókn á fjárreiðum 
viðkomandi aðildarfélags. Aðildarfélag getur krafist þess að bókhaldsgögn fari eingöngu 
um hendur löggilts endurskoðanda.  

• Að tryggja góða stjórnarhætti innan ÍBA 
• Vanræki aðildarfélag að halda aðalfund á réttum tíma skal stjórn ÍBA, ef þörf krefur, boða 

til fundarins og sjá um framkvæmd hans.  
• Ársþingi ÍBA er heimilt, hafi íþróttafélag ekki farið að lögum og/eða fyrirmælum þess, að 

ákveða að víkja félaginu úr ÍBA. Ákveði ársþing ÍBA að víkja félagi úr því er ÍBA skylt 
að tilkynna það til ÍSÍ og viðkomandi sérsambands/sérsambanda. 

• Að skipa nefnd sem sér um framkvæmd á kosningu á Íþróttamanni Akureyrar.   
 

D. Samstarfssamningur Akureyrarbæjar og ÍBA 
Árið 2017 skrifuðu Akureyrarbær og ÍBA undir samstarfssamning sem kveður á um samskiptamál, 
styrkveitingar, rekstur og önnur sameiginleg hagsmunamál. Sá samningur er enn í gildi þar til nýr 
samningur verður gerður. Sjá samning á heimasíðu Akureyrarbæjar: samningur-iba-undirritad-
2017-11-10.pdf (akureyri.is) 

 
E. Formannafundur ÍBA 
 

Formannafundir ÍBA á að reyna að halda a.m.k. tvisvar á ári og skal boða með a.m.k. viku fyrirvara 
ásamt dagskrá. 
 

Markmið fundanna eru:   
• Stjórn ÍBA gerir grein fyrir starfsemi sinni frá því síðasti formannafundur var haldinn. 
• Kynning á starfi aðildarfélaga.   
• Undirbúningur fyrir ársþing ÍBA.   
• Kynningar á verkefnum og/eða fræðsla til fulltrúa aðildarfélaga.   
• Önnur mál sem stjórn eða aðildarfélög telja nauðsynlegt að ræða.  

 
Árið 2023 voru haldnir þrír formannafundir ÍBA. 5. janúar var haldinn formannafundur á 
Greifanum sem átti að halda í desember árið 2022, 8. júní var haldinn formannafundur í Teríu 
Íþróttahallarinnar á Akureyri og þann 7. desember var haldinn formannafundur ÍBA á Jaðri hjá 
Golfklúbbi Akureyrar. 

2. Starfsumhverfi ÍBA 
 

A Samþykktum stefnum ÍSÍ fylgt 
ÍBA og aðildarfélög þess fylgja samþykktum stefnum ÍSÍ. Má í því samhengi nefna sem dæmi 
leiðbeiningar um fjárreiður íþróttahreyfingarinnar, reglur um transfólk, sjálfbærnistefnu og um 
þingsköp. 

 

B Siðareglur 
 

ÍBA tekur skýra afstöðu gegn ofbeldi, mismunun og áreitni í hvers kyns mynd. Slík framkoma 
gengur gegn grunngildum íþróttahreyfingarinnar. Öll þau sem sækja skipulagðar æfingar eða 
félagsstarf á landinu geta leitað til samskiptaráðgjafa íþrótta- og æskulýðsstarfs varðandi einelti og 
hvers kyns ofbeldi sem þau telja sig hafa orðið fyrir í sínu íþrótta- eða æskulýðsstarfi sem og að 
nýrri viðbragðsáætlun íþrótta- og æskulýðsstarfs svo mál af þessu tagi fari réttan farveg. Ef grunur 
er um kynferðislega áreitni gegn börnum ber alltaf að tilkynna það beint til barnaverndar og/eða 
lögreglu.   

 
Siðareglur ÍBA 

1. Komdu fram af heilindum og háttvísi gagnvart sjálfum þér og öðrum.  
2. Gættu trúnaðar og þagmælsku í störfum þínum en þó innan takmarkana lögboðinnar 

tilkynningarskyldu.  
3. Misnotaðu ekki valdastöðu þína eða hvers konar yfirburði sem þú kannt að hafa yfir öðrum.  
4. Gættu jafnræðis og varastu að misbjóða virðingu einstaklinga eða hópa t.d. hvað varðar kynþátt, 

þjóðernisuppruna, trú, lífsskoðun, fötlun, félagslega stöðu, aldur, kynhneigð, kynvitund, 
kyneinkenni eða kyntjáningu á öllum sviðum samfélagsins.  

5. Taktu aldrei, hvort heldur sem er með beinum eða óbeinum hætti þátt í veðmálum, 
fjárhættuspilum eða viðskiptum í tengslum við íþróttaviðburði sem þú getur haft áhrif á.  

6. Þiggðu hvorki gjafir eða hlunnindi sem geta leitt til þess að rýra trúverðugleika, sjálfstæði eða 
hlutleysi þitt. 

7. Samþykktu aldrei eða sýndu ógnandi eða ofbeldisfulla hegðun eða áreiti þar með talið kynbundið 
og kynferðislegt og beittu þér gegn því. 

 

 
Siðareglur og hegðunarviðmið ÍBA 
 
Siðareglur og hegðunarviðmið ÍBA eiga að efla fagmennsku og traust innan íþróttabandalagsins og 
aðildarfélaga þess, stuðla að bættri framkomu og styðja metnaðarfulla og heiðarlega framgöngu 
allra. Gengið er út frá því að allir iðkendur, þjálfarar, foreldrar og starfsfólk kynni sér siðareglurnar 
og fari eftir þeim. Brot á siðareglunum sjö eru álitin agabrot innan bandalagsins og viðurlög við 
þeim í samræmi við viðbragðsáætlun ÍBA. 

Viðbragðsáætlun vegna brota á siðareglum ÍBA 
 

Viðbrögð innan félags: 

1. Ef grunur vaknar um agabrot er meintur gerandi kallaður strax á fund yfirmanns síns 
aðildarfélags.  

2. Leita skal sannana frá fleiri en einum aðila um meint agabrot.  

3. Séu sannanir nægilegar, er meintur gerandi áminntur eða vísað úr starfi eða frá keppni undir 
merkjum félagsins og málinu vísað til viðkomandi yfirvalda (lögreglu, barnaverndar- eða 
íþróttayfirvalda) eftir eðli brots. 

4. Tilkynningar um meint agabrot skulu berast til framkvæmdastjóra ÍBA. 

 

Viðbrögð og eftirfylgni ÍBA: 

1. Meint agabrot er tekið fyrir á stjórnarfundi ÍBA og skráir allt í trúnaðarbók. 

2. Farið skal eftir viðbragðsáætlun Samskiptaráðgjafa íþrótta- og æskulýðsstarfs við ofbeldi, 
einelti, slysum og öðru sem gæti komið upp á. 

3. Almennur stuðningur er veittur við þolendur og meintan geranda. 

4. Fræðslu og forvarnarvinna innan bandalagsins sem felur m.a. í sér að kynna siðareglurnar og 
hegðunarviðmiðin vel fyrir öllum og viðhalda meðvitund um mikilvægi þeirra.  

 

 

Hegðunarviðmið fyrir þjálfara 
 

Komdu fram af virðingu  

● Komdu eins fram við alla iðkendur óháð aldri, kyni, kynþætti, kynhneigð, fötlun, 
stjórnmálaskoðunum, uppruna, trúarbrögðum eða félagslegri stöðu.   

● Berðu virðingu fyrir einstaklingnum óháð getu eða metnaði til að ná árangri.   
● Berðu virðingu fyrir mótherjum, foreldrum/forsjáraðilum, dómurum, sjálfboðaliðum, 

þjálfurum og öðru starfsfólki og stuðlaðu að því að iðkendur geri slíkt hið sama. 

 

Vertu heiðarleg(ur)  

● Farðu eftir reglum íþróttagreinarinnar, haltu á lofti heiðarleika (fair play) og hvettu iðkendur 
til að gera það líka. 

● Stuðlaðu að jákvæðu og íþróttalegu umhverfi sem er laust við vímuefni og ólögleg efni 
samkvæmt Lyfjaeftirliti Íslands.  

● Fáðu skriflegt samþykki iðkanda/foreldra/forsjáraðila ef þú þarft að gefa upp 
trúnaðarupplýsingar.   

● Taktu aldrei þátt í veðmálum, fjárhættuspilum eða viðskiptum í tengslum við íþróttaviðburði 
sem þú getur haft áhrif á. 

Vertu góð fyrirmynd bæði innan sem utan vallar 

● Allir iðkendur eiga skilið að fá athygli og jöfn tækifæri. 
● Leggðu þig fram þannig að iðkendur fái sem mest út úr æfingunni. 
● Vertu sanngjarn, tillitssamur og heiðarlegur. 
● Ýttu undir heilbrigðan lífsstíl með góðu fordæmi. 
● Vertu meðvitaður um starf þitt sem þjálfari utan skipulagðra æfinga og keppni. 

Berðu virðingu fyrir þjálfarastarfinu 

● Gerðu kröfur til þín varðandi málfar, klæðnað, hegðun, stundvísi, undirbúning og 
kennslu/þjálfun.   

● Sýndu íþróttinni og félaginu virðingu og virtu reglur. 
● Leggðu metnað þinn í starfið og leitaðu leiða til að auka við þekkingu þína. 
● Skipuleggðu starfið með tilliti til getu og þroska iðkenda. 
● Vertu óhræddur við að leita eftir samstarfi við aðra þjálfara eða sérfræðinga. 
● Taktu leiðtogahlutverk þitt alvarlega og nýttu stöðu þína á uppbyggilegan hátt. 
● Haltu iðkendum og aðstandendum upplýstum um þjálfunina. 

Það sem er iðkandanum fyrir bestu 

● Gættu að því að umhverfi og aðbúnaður sé í lagi og hæfi aldri og þroska iðkenda. 
● Settu heilsu og heilbrigði iðkenda á oddinn og varastu að setja þá í aðstöðu sem ógnað getur 

heilbrigði þeirra.  
● Hugaðu að einstaklingum sem meiðast og sýndu þeim áhuga. 
● Varastu að setja þig í þá stöðu að vera einn með iðkanda.  

Ofbeldi er ekki liðið í íþróttahreyfingunni! 

● Vertu vakandi fyrir öllu ofbeldi, líkamlegu, kynferðislegu og andlegu. 
● Misnotaðu ekki stöðu þína og vald með kynferðislegum tilburðum eða öðrum hætti. 
● Forðastu líkamlega snertingu við iðkendur nema þar sem hún er nauðsynlegur hluti 

þjálfunarinnar. 
● Þjálfara/félagi ber skylda til að tilkynna til viðeigandi yfirvalda ef ljóst þykir að iðkandi hafi 

verið vanræktur, honum misþyrmt eða búi við aðstæður sem geta lagt heilsu hans og þroska í 
hættu. 

 

Hegðunarviðmið fyrir iðkendur 
 

Berðu virðingu fyrir öllum  

● Komdu eins fram við alla óháð aldri, kyni, kynþætti, kynhneigð, fötlun, stjórnmálaskoðunum, 
uppruna, trúarbrögðum eða félagslegri stöðu.   

● Berðu virðingu fyrir einstaklingum óháð getu eða metnaði til að ná árangri.   
● Sýndu íþróttinni virðingu og virtu reglur hennar, venjur og siði. 
● Berðu virðingu fyrir mótherjum, dómurum, foreldrum/forsjáraðilum, sjálfboðaliðum, 

þjálfurum og öðru starfsfólki. 
● Leggðu þitt að mörkum til að skapa jákvætt andrúmsloft sem er laust við líkamlegt, andlegt 

og kynferðislegt ofbeldi.  

Vertu heiðarleg(ur)  

● Farðu eftir reglum íþróttagreinarinnar og komdu fram af fullkomnum heilindum og háttvísi 
gagnvart sjálfum þér og öðrum.  

● Leggðu þitt að mörkum til að skapa jákvætt andrúmsloft og umhverfi sem er laust við 
vímuefni og ólögleg efni samkvæmt Lyfjaeftirliti Íslands.   

● Taktu aldrei þátt í veðmálum, fjárhættuspilum eða viðskiptum í tengslum við íþróttaviðburði 
sem þú getur haft áhrif á. 

Vertu góð fyrirmynd bæði innan sem utan vallar 

● Gerðu þitt besta þannig að þú fáir sem mest út úr æfingunni. 
● Vertu sanngjarn, tillitssamur og heiðarlegur gagnvart öðrum. 
● Taktu ábyrgð á eigin hegðun. 
● Tileinkaðu þér heilbrigðan lífsstíl. 
● Misnotaðu ekki stöðu þína og vald með kynferðislegum tilburðum eða með öðrum hætti. 

 

Hegðunarviðmið fyrir stjórnarmenn og starfsmenn 
 

Berðu virðingu fyrir öllum 

● Komdu eins fram við alla óháð aldri, kyni, kynþætti, kynhneigð, fötlun, stjórnmálaskoðunum, 
uppruna, trúarbrögðum eða félagslegri stöðu.   

● Berðu virðingu fyrir skoðunum annarra.   

Vertu heiðarleg(ur)  

● Farðu eftir reglum íþróttahreyfingarinnar, haltu á lofti heiðarleika (fair play) og hvettu 
félagsmenn til að gera það líka. 

● Stuðlaðu að jákvæðu og íþróttalegu umhverfi sem er laust við vímuefni og ólögleg efni 
samkvæmt Lyfjaeftirliti Íslands.   

● Gættu fyllsta trúnaðar þar sem við á.  
● Taktu aldrei þátt í veðmálum, fjárhættuspilum eða viðskiptum í tengslum við íþróttaviðburði 

þar sem þú getur haft áhrif á úrslit. 
● Forðastu eða tilkynntu fjárhagslega og persónulega hagsmunaárekstra.  

Vertu félagsmönnum góð fyrirmynd  

● Vertu ávallt til fyrirmyndar varðandi hegðun og framkomu, bæði innan félags og utan. 
● Virtu lýðræðisreglur og gagnsæi við ákvarðanatöku og stjórnaðu samkvæmt reglum um 

ábyrga fjármálastjórn.  



 

22 
 

● Notfærðu aldrei stöðu þína hjá félaginu þér til framdráttar á kostnað félagsins. 
● Vertu sanngjarn, tillitssamur og heiðarlegur. 
● Leggðu metnað í starfið og berðu ábyrgð á eigin hegðun. 
● Misnotaðu ekki stöðu þína og vald með kynferðislegum tilburðum eða með öðrum hætti.  

Berðu virðingu fyrir starfsemi félagsins 

● Þekktu lög og reglur félagsins. 
● Stattu vörð um anda og gildi félagsins og sjáðu til þess að hvort tveggja lifi áfram meðal 

félagsmanna. 
● Hafðu lýðræðisleg vinnubrögð í heiðri.  
● Sýndu öllum iðkendum, dómurum, sjálfboðaliðum, þjálfurum, starfsfólki og íþróttinni 

sjálfri virðingu og stuðlaðu að því að iðkendur geri slíkt hið sama. 
● Þjálfara/félagi ber skylda til að tilkynna til viðeigandi yfirvalda ef ljóst þykir að iðkandi hafi 

verið vanræktur, honum misþyrmt eða búi við aðstæður sem geta lagt heilsu hans og þroska í 
hættu.  

 
Hegðunarviðmið fyrir foreldra/forsjáraðila 

1. Mundu að barnið þitt er í íþróttum sín vegna, en ekki þín vegna. 
2. Hvettu barnið til þátttöku í íþróttum, en ekki þvinga það. 
3. Veittu öllum börnum hvatningu, ekki bara þínu. 
4. Sýndu jákvæðni, líka þegar á móti blæs. 
5. Berðu virðingu fyrir öllum iðkendum, dómurum, sjálfboðaliðum, þjálfurum og öðru starfsfólki. 
6. Berðu virðingu fyrir réttindum barna, hvert barn er einstakt. 
7. Mundu að þjálfarinn þjálfar en foreldrar hvetja. 
8. Upplýstu um stríðni, einelti eða áreitni. 
9. Sýndu starfi félagsins virðingu og vertu virkur þátttakandi. 
10. Misnotaðu ekki stöðu þína og vald með kynferðislegum tilburðum eða öðrum hætti.  
11. Taktu aldrei þátt í veðmálum, fjárhættuspilum eða viðskiptum í tengslum við íþróttaviðburði þar sem 

þú getur haft áhrif á úrslit. 
 

Stuðningsmaður/áhorfandi 
1. Hvettu lið þitt áfram og hrósaðu því á jákvæðan hátt.  
2. Forðastu niðrandi ummæli í garð andstæðinga og samherja.  
3. Með jákvæðri hegðun á kappleikjum ert þú mikilvæg fyrirmynd.  
4. Ölvun og ólæti eru ekki liðin. 
5. Berðu virðingu fyrir störfum dómara og starfsmanna.  
6. Virtu umgengisreglur íþróttamannvirkisins. 

 
C Stefnur ÍBA 

Félagsmálastefna ÍBA 
Íþróttahreyfingunni á Akureyri er umhugað um að efla og styrkja samfélagið sem það starfar í. Hluti 
af því er að efla félagsauð í íþróttahéraðinu þar sem hverjum einstaklingi er það mjög mikilvægt að 
eiga sterkt og gott félagslegt net. Besta leiðin til að skapa það er að vera virkur í samfélaginu og að 
gefa til þess krafta sína og hæfileika. 

Til að stuðla að þessu vill ÍBA efla félagshæfni iðkenda og félagsmanna innan aðildarfélaga ÍBA og 
gefa þeim færi á að vera virkir þátttakendur í íþróttahreyfingunni með því að: 

• ÍBA beinir til aðildarfélaganna að bjóða upp á faglegt íþróttastarf sem innifelur heilbrigt og 
gott félagslegt uppeldi barna og unglinga. 

• ÍBA hvetur til félagsfærni, jákvæðra samskipta og fræðslu um verndandi þætti velferðar sem 
og áhættuþætti innan aðildarfélaganna. 

• ÍBA beinir til aðildarfélaganna að allir hafi tækifæri til að leika og starfa í fjölskylduvænni og 
heilbrigðri íþróttahreyfingu þar sem allir hafa jöfn tækifæri til að tileinka sér heilbrigðan 
lífsstíl, vellíðan og sterka sjálfsmynd. 

• ÍBA hvetur aðildarfélögin að hlúa vel að umhverfi barna og unglinga/iðkenda þannig að 
þau/þeir búi við öruggt og uppbyggilegt umhverfi þar sem áhersla er á félagsleg samskipti og 
félagslega færni til jafns við íþróttaæfingar og keppnir. 

• ÍBA hvetur aðildarfélög til að taka sérstaklega vel á móti nýliðum og fræða iðkendur um 
heilbrigðan fordómalausan lífsstíl. 

• ÍBA hvetur aðildarfélög til að stuðla að skipulögðu félagsstarfi og samveru utan íþróttaæfinga. 
• ÍBA hvetur öll aðildarfélög til að vinna markvisst að því að auka þátttöku úr hópum fólks af 

erlendum uppruna þar sem íþróttir eru árangursríkt verkfæri til að aðlaga íbúa að samfélaginu. 
 

Forvarnarstefna ÍBA 
Neysla áfengis, tóbaks eða fíkniefna á aldrei samleið með iðkun íþrótta. ÍBA vill efla allt íþróttastarf 
innan héraðsins fyrir alla aldurshópa enda hafa fjölmargar rannsóknir sýnt að þátttaka barna og 
unglinga í skipulögðum íþróttum er besta forvörnin við slíkri notkun. ÍBA tekur skýra afstöðu gegn 
ofbeldi, mismunun og áreitni í hvers kyns mynd. Slík framkoma gengur gegn grunngildum 
íþróttahreyfingarinnar. Öll þau sem sækja skipulagðar æfingar eða félagsstarf á landinu geta leitað 
til samskiptaráðgjafa íþrótta- og æskulýðsstarfs varðandi einelti og hvers kyns ofbeldi sem þau telja 
sig hafa orðið fyrir í sínu íþrótta- eða æskulýðsstarfi sem og að nýrri viðbragðsáætlun íþrótta- og 
æskulýðsstarfs svo mál af þessu tagi fari réttan farveg. Ef grunur er um kynferðislega áreitni gegn 
börnum ber alltaf að tilkynna það beint til barnaverndar og/eða lögreglu.   

 

● ÍBA hvetur öll aðildarfélög til þess að festa í lög sín ákvæði þar sem tekin er einörð afstaða 
gegn neyslu á áfengi, tóbaki, rafrettum og öðrum fíkniefnum. 

● ÍBA hvetur öll aðildarfélög til að banna neyslu á tóbaki í íþróttahúsum og á vallarsvæðum á 
vegum íþróttafélagsins. 

● ÍBA hvetur aðildarfélögin til að vinna að aukinni þekkingu á skaðsemi fíkniefna og 
forvörnum innan síns aðildarfélags og hvetur jafnframt aðildarfélögin til þess að fjalla um 
fíkniefni og forvarnir í málsgögnum sínum og ritum. 

● ÍBA beinir því til aðildarfélaga sinna að íþróttaiðkun fylgir alltaf uppeldishluti og skulu allir 
hlutaðeigandur vera meðvitaðir um það í öllu starfi sínu. Íþróttamenning sé virt sem 
mikilvægur hluti samfélagslegra gilda. 

● ÍBA beinir því til aðildarfélaga sinna að fela þjálfurum að fræða þá iðkendur sem þeir þjálfa 
um áhrif áfengis, rafrettna, tóbaks og fíkniefna og áhrif þeirra á heilbrigði og árangur í 
íþróttum. 

● ÍBA leggur áherslu á að íþróttafólk innan ÍBA verði ávallt laust við lyfjamisnotkun. 

● ÍBA hvetur til samstöðu gegn öllu ofbeldi, mismunun og áreitni af öllu tagi svo sem einelti, 
kynferðislegri áreitni, kynferðislegu ofbeldi og kynbundinni áreitni. 

● ÍBA er með virkar siðareglur og hegðunarviðmið þjálfara, iðkenda, stjórnarmanna, 
starfsmanna, foreldra og stuðningsmanna sem gilda jafnframt fyrir öll aðildarfélögin sem 
tekur m.a. á forvörnum gegn einelti, kynferðislegri áreitni, kynbundinni áreitni, ofbeldi eða 
annarri ósæmilegri hegðun með forvörnum og virkri viðbragðsáætlun. 

● ÍBA hefur einnig beinan aðgang að samskiptaráðgjafa íþrótta- og æskulýðsstarfs sem og að 
nýrri viðbragðsáætlun íþrótta- og æskulýðsstarfs. Nánar inná: 
https://www.samskiptaradgjafi.is/. 
 

Fræðslustefna ÍBA 
Eitt af hlutverkum ÍBA er að hafa frumkvæði um eflingu íþróttastarfs innan héraðsins og í samstarfi 
við Akureyrarbæ, ÍSÍ, og Háskólann á Akureyri stendur ÍBA fyrir faglegri og metnaðarfullri fræðslu 
sem nýtast megi allri íþróttahreyfingunni á Akureyri og nærsveitum.  

● ÍBA leggur áherslu á öfluga upplýsingagjöf og að veita aðildarfélögunum góða þjónustu á 
sviði fræðslu og þekkingar m.a. með því að bjóða uppá regluleg námskeið, fyrirlestra og 
fræðslu sem nýtast megi aðildarfélögum í íþróttastarfi þeirra. 

● ÍBA hvetur öll aðildarfélög til að kynna og viðhalda þekkingu og meðvitund iðkenda, þjálfara 
og annars starfsfólks á siðareglum og hegðunarviðmiðum ÍBA.  

● ÍBA hvetur öll aðildarfélög til þess að vinna markvisst að því að fjölga iðkendum íþrótta, 
kynna starfsemi sína og þær íþróttagreinar sem í boði eru og skapi tækifæri og svigrúm til 
þess að börn og unglingar geti stundað íþróttir í samræmi við eigin þarfir, getu og áhuga. 

● ÍBA hvetur til almennrar þátttöku ungs fólks í íþróttastarfi aðildarfélaganna. 
● ÍBA skipuleggur a.m.k. fjóra gjaldfrjálsa viðburði á ári í samstarfi við Íþróttadeild 

Akureyrarbæjar, ÍSÍ og Háskólann á Akureyri og er aðildarfélögum til stuðnings um aðgengi 
sérstakrar fræðslu. 

● ÍBA hvetur til samstarfs og betri nýtingu sérþekkingar þjálfara milli íþróttagreina og/eða 
íþróttafélaga. 

● ÍBA hvetur öll aðildarfélög til að senda þjálfara sína í Þjálfaramenntun ÍSÍ og sérsambanda. 
● ÍBA hvetur öll aðildarfélög til að verða Fyrirmyndarfélög ÍSÍ. 
● ÍBA hvetur aðildarfélög til samstarfs við skóla og frístund til að gefa börnum fjölbreytileika í 

frístunda- og íþróttastarfi á dagvinnutíma. 
● ÍBA birtir íþróttatengt efni á samfélagsmiðlum sem þykir mikilvægt hverju sinni.  

 

Jafnréttisstefna ÍBA 
Allir einstaklingar innan ÍBA skulu eiga jafna möguleika á að njóta eigin atorku og þroska hæfileika 
sína óháð kynferði eða kynþætti. Jafnréttisstefna er gerð með þeim tilgangi að vekja athygli á rétti 

hvers einstaklings til jafnra tækifæra í lífinu og að það sé hagur samfélagsins í heild að jöfn virðing 
sé borin fyrir hæfileikum kvenna og karla. Íslensk jafnréttislöggjöf hefur jafnrétti kynjanna að 
markmiði og það gerir jafnréttisstefna ÍBA einnig sem er það í samræmi við ákvæði 12. greinar laga 
um jafna stöðu og jafnan rétt kvenna og karla nr. 10/2008. 

Til að stuðla að jafnrétti kynja og kynþátta leggur ÍBA áherslu á: 

● Að jafnréttissjónarmiða sé gætt í hvívetna í öllu starfi aðildarfélaga ÍBA og að hvers kyns 
kynja- eða kynþáttamismunum verði ekki liðin. 

● Að veita báðum kynjum tækifæri á að æfa jafn mikið og jafn oft þannig að aðildarfélög geri 
engan greinarmun á drengja- og stúlknaflokkum við útdeilingu á æfingatímum ÍBA. 

● Að aðildarfélög hafi vel menntaða og hæfa þjálfara í öllum flokkum félagsins. Gerðar eru 
sömu ráðningarkröfur til þjálfara drengja- og stúlknaflokka og að sömu laun séu greidd fyrir 
vinnu þjálfara í karla- og kvennaflokkum. 

● Að iðkendur, félagsmenn og starfsmenn aðildarfélaga ÍBA hafi ekki uppi orð eða athafnir sem 
líta má á sem kynja- eða kynþáttamisrétti gagnvart öðrum, hvort sem um ræðir einstaklinga 
eða hópa innan eða utan bandalagsins. 

● Að iðkendur, félagsmenn og starfsmenn aðildarfélaga ÍBA geri ekki athugasemdir við 
litarhátt, talsmáta eða annað í fari iðkenda, ættingja þeirra eða keppinauta sem skilja má sem 
særandi athugasemd um uppruna þeirra. 

● Að iðkendur, félagsmenn og starfsmenn aðildarfélaga ÍBA leggi sig fram um að aðstoða 
innflytjendur við aðlögun að félagsstarfi þeirra félags. 

 

Umhverfisstefna ÍBA 
Umhverfismál skipta okkur öll máli og þar getur íþróttahreyfingin gert sitt líkt og aðrir.  Stefna ÍBA 
í umhverfismálum er eftirfarandi: 

● Umgengnisreglur séu til staðar fyrir iðkendur, félagsmenn og stuðningsfólk í 
íþróttamannvirkjum á Akureyri. 

● Ruslafötur séu til staðar á æfinga- og keppnissvæðum og aðilar upplýstir um það. 
● Tiltekt fari fram að lokinni æfingu og/eða keppni. 
● Hvatt er til sparnaðar í keyrslu á æfingar og mót með því að ganga, hjóla og sameinast í bíla. 

Góðar almenningssamgöngur séu í boði fyrir iðkendur sem þurfa að sækja æfingar á milli 
hverfa. 

● Aðgengi íþróttamannvirkja sé fyrir alla. 
● Aðildarfélög eru hvött til að safna dósum í fjáröflunarskyni og lágmarka notkun einnota 

umbúða. 
● Að á ársþingum ÍBA, formannafundum og öðrum viðburðum sé reynt að takmarka notkun 

pappírs og leggja áherslu á rafræna upplýsingagjöf. 

Persónuverndarstefna ÍBA 
Almennt 

Íþróttabandalag Akureyrar kt. 670169-1389, með aðsetur í Íþróttahöllinni við Skólastíg, 600 
Akureyri (hér eftir vísað til sem ÍBA), leggur ríka áherslu á að vernda þær persónuupplýsingar sem 
unnið er með í starfseminni, í samræmi við gildandi lög og reglur um persónuvernd sem gilda á 
hverjum tíma. Með persónuverndarstefnunni er ætlað að skýra hvernig persónuupplýsinga er aflað, 
hvernig þær eru notaðar og hvaða réttindi einstaklingar eiga sem skráðir eru hjá ÍBA. 

 
Meginreglur persónuverndar ÍBA 

Við vinnslu persónuupplýsinga eru meginreglur persónuréttar ávallt hafðar í huga. Þessar reglur fela 
meðal annars í sér að persónuupplýsingar séu: 

● áreiðanlegar og uppfærðar reglulega; 
● unnar með lögmætum, sanngjörnum og gagnsæjum hætti; 
● fengnar í skýrt tilgreindum og málefnalegum tilgangi; 
● unnar af hófsemi og miðast við tilgang söfnunar; 
● varðveittar með öruggum hætti og ekki lengur en þörf er á; 
● unnar þannig að viðeigandi öryggi persónuupplýsinganna sé tryggt. 
Leitast er við að öll vinnsla persónuupplýsinga sé viðhöfð með hliðsjón af meginreglunum þannig 
að tryggja megi réttindi einstaklinga sem best. 

 

Hvaða persónuupplýsingum er safnað og hvernig ? 

Óhjákvæmilegt er að ýmsum persónuupplýsingum sé safnað í starfsemi ÍBA um mismunandi hópa 
einstaklinga. ÍBA safnar og vinnur persónuupplýsingar meðal annars um: 

● Starfsumsækjendur og starfsmenn ÍBA 
● Forsvarsmenn íþróttafélaga 
● Tengiliði viðskiptamanna, sjálfboðaliða íþróttaviðburða, birgja, verktaka, ráðgjafa, stofnana 

og annarra aðila sem ÍBA er í samningssambandi við 
● Styrkþegar ýmissa styrkja sem hægt er að sækja um í gegnum ÍBA 
● Þátttakendur á námskeiðum/viðburðum/ráðstefnum á vegum ÍBA 
● Þátttakendur í íþróttaviðburðum á vegum ÍBA 
● Þátttakendur á alþjóðlegum mótum fyrir hönd ÍBA 
Eðli og magn upplýsinga sem safnað er fer eftir því hvaða einstaklinga er um að ræða og því er 
ólíkum upplýsingum safnað um ólíka flokka einstaklinga. Sem dæmi er umfangsmeiri upplýsingum 
safnað um starfsmenn heldur en styrkþega og almenning. Dæmi um upplýsingar sem unnið er með 
eru: 

● Starfsumsækjendaupplýsingar, svo sem nafn, kennitala, heimilisfang, fyrri störf og menntun, 
kunnátta og fleiri upplýsingar í tengslum við starfsumsóknir.  

● Starfsmannaupplýsingar, svo sem nafn, kennitala, mynd, lögheimili, sími, netfang, starfsheiti, 
bankareikningur og fleira. ÍBA kann einnig að vinna með viðkvæmar persónuupplýsingar um 
starfsmenn, eins og heilsufars upplýsingar vegna veikinda og upplýsingar um 
stéttarfélagsaðild.  

● Upplýsingar um forsvarsmenn aðildarfélaga, svo sem nafn, kennitala, netfang, símanúmer og 
hlutverk.  

● Upplýsingar um þátttakendur í viðburðum á vegum ÍBA, svo sem nafn, kennitala, kyn, 
þjóðerni, heiti móts, keppnisgreinar, árangur, bolastærð, símanúmer, netfang og fleira sem 
tengist þátttöku í viðburðum.  

● Upplýsingar um þátttakendur á alþjóðlegum mótum, svo sem nafn, kennitala, kyn, þjóðerni, 
íþróttagrein, árangur, heiti móts, tegund móts, heilsufarsupplýsingar, mynd og ljósrit af 
vegabréfi.  

● Viðskiptamannaupplýsingar, svo sem nafn, netfang, tengsl við fyrirtæki, símanúmer, 
starfsheiti og samskiptasaga.  

● Myndir af gestum á viðburðum, fræðslufundum og ráðstefnum á vegum ÍBA.  
● Myndbandsupptökur úr öryggismyndavélakerfi. Tilgangurinn er einkum öryggis- og 

eignavarsla, þannig að gæta megi hagsmuna ÍBA, gesta og starfsmanna. 
● Upplýsingum er safnað um IP tölur þeirra sem nota vefi ÍBA (iba.is) í gegnum vefkökur (e. 

cookies), sem greina meðal annars hvernig vefirnir eru notaðir.  
● Ekki er um tæmandi upptalningu að ræða en þær persónuupplýsingar sem safnað og unnið er 

með koma venjulega beint frá hinum skráða og aðildarfélögum ÍBA. 
 

Hver er grundvöllur/tilgangur vinnslu persónuupplýsinga ? 
ÍBA vinnur persónuupplýsingar um einstaklinga á grundvelli samþykkis, einkum um félagsmenn og 
iðkendur sem gerast aðilar að aðildarfélögum ÍBA og í markaðslegum tilgangi.  
Þegar upplýsingar eru skráðar um félagsmenn og iðkendur innan ÍBA í Sportabler þá er það gert á 
grundvelli lögmætra hagsmuna sem felst einkum í lottógreiðslum, tölfræðivinnslu og sögulegs 
tilgangs. 

Einnig eru persónuupplýsingar unnar á grundvelli lögmætra hagsmuna vegna myndavélaeftirlits í 
öryggis- og eignavörslutilgangi. Í slíkum tilvikum er þess gætt að grundvallarréttindi og frelsi 
skráðra einstaklinga vegur ekki þyngra en hagsmunir ÍBA af því að vinna upplýsingarnar.  

Í sumum tilvikum eru persónuupplýsingar einstaklinga unnar á grundvelli samningssambands og á 
það einkum við um starfsumsækjendur, starfsmenn, viðskiptamenn, birgja og verktaka. Það getur 
einnig verið í þeim tilgangi að koma slíku samningssambandi á.  

Þá fer vinnsla einnig fram til að uppfylla lagaskyldu sem hvíla á ÍBA, svo sem í tengslum við 
útgreiðslu launatengdra gjalda, samkvæmt vinnuréttarlöggjöf eða á grundvelli jafnréttislaga, svo 
sem þegar upplýsingar um kyn er skráð.  

Viðkvæmar persónuupplýsingar eru einkum unnar um starfsmenn og keppendur á grundvelli 
samnings. Í þeim tilvikum eru gerðar viðeigandi verndarráðstafanir í samræmi við gerðar kröfur. 

 

Miðlun 

Almennt er persónuupplýsingum einstaklinga sem skráðir eru hjá ÍBA ekki miðlað áfram en ef til 
þess kemur kann ÍBA að miðla persónuupplýsingum til þriðja aðila við ákveðnar aðstæður. Til 
dæmis getur verið um að ræða þjónustuaðila eða verktaka sem veita ákveðna þjónustu eins og t.d. 
ÍSÍ, UMFÍ, Akureyrarbæ, upplýsingatækni og ljósmyndun. Við þær aðstæður getur þurft 
nauðsynlegt að veita slíkum aðila aðgang að persónuupplýsingum.  

Þegar slíkir aðilar hafa aðgang að persónuupplýsingum vegna eðli þjónustunnar sem um ræðir 
tryggir ÍBA að aðeins séu afhentar persónuupplýsingar sem eru nauðsynlegar og að um ábyrga 
vinnsluaðila sé að ræða sem bjóða upp á þjónustu sem uppfyllir skilyrði persónuverndarlaga, m.a. 
með tilliti til öryggis persónuupplýsinga.  

Einstaklingar skulu athuga það að allt efni sem þeir kjósa að birta eða deila á samfélagsmiðlasíðum 
sem tengjast ÍBA eru opinberar upplýsingar, þar á meðal nafn, mynd og athugasemdir, sem deilt er 
á slíkum vettvangi. Með því að tengjast ÍBA á samfélagsmiðlum lítum við svo á að leyfi sé gefið til 
að deila upplýsingum sem birtast á þeim vettvangi með veitanda samfélagsmiðlaþjónustunnar. 
Notkun þeirra upplýsinga tekur mið af persónuverndarstefnu samfélagsmiðilsins sem um ræðir og 
hvetjum við einstaklinga til að kynna sér það. 

 

Öryggi 

ÍBA leggur mikið upp úr öryggi persónuupplýsinga og hefur verið gripið til viðeigandi tæknilegra 
og skipulagslegra ráðstafana til að vernda persónuupplýsingar, með hliðsjón af eðli og umfangi 
þeirrar vinnslu sem um ræðir. Meðal annars með innleiðingu ferla og verklags, sem og tæknilegar 
öryggisráðstafana, sem taka tillit til eðli upplýsinganna sem um ræðir og áhættu fyrir skráða 
einstaklinga. 

Verði öryggisbrestur sem varðar persónuupplýsingar sem hefur í för með sér áhættu fyrir skráða 
einstaklinga mun ÍBA tilkynna slíkt án ótilhlýðilegra tafa til Persónuverndar. Í ákveðnum tilfellum 
ber ÍBA einnig að tilkynna skráðum einstaklingum um öryggisbresti.  

 

Varðveislutími 

Persónuupplýsingar eru geymdar í þann tíma sem nauðsynlegt er til að uppfylla tilgang vinnslu 
þeirra nema lengri geymslutíma sé krafist eða hann leyfður samkvæmt lögum. Meginhluti þeirra 
upplýsinga sem safnað er í starfsemi ÍBA eru geymdar ótímabundið enda hafa þær oft sögulegt gildi 
fyrir ÍBA og íþróttahreyfinguna. Bókhaldsgögn eru geymd í að minnsta kosti sjö ár líkt og lög 
kveða á um. Sé möguleiki á því að þörf verði fyrir persónuupplýsingar síðar til að uppfylla 
lagaskyldu eða vegna lögmætra hagsmuna, mun ÍBA varðveita þær persónuupplýsingar með eins 
öruggum hætti og nauðsyn ber til. 

 

Réttindi einstaklinga 

Einstaklingar geta óskað eftir upplýsingum um vinnslur ÍBA og geta einnig óskað eftir því að nýta 
önnur réttindi sín með því að senda fyrirspurn á netfangið iba@iba.is. Einstaklingar eiga sem dæmi 
rétt á: 

● aðgangi að persónuupplýsingum 
● afriti af persónuupplýsingum, rétti til leiðréttingar persónuupplýsinga og eyðingar 
● að mótmæla vinnslu og/eða takmarka vinnslu  
● að draga til baka samþykki fyrir vinnslu 
● að óska eftir því að persónuupplýsingar séu fluttar til annars aðila 

Einstaklingar kunna að eiga frekari réttindi í tengslum við vinnslu ÍBA á persónuupplýsingum. Þá 
kann framangreint að vera háð takmörkunum sem leiða meðal annars af lögum eða lögmætum 

hagsmunum ÍBA. ÍBA mun óska eftir staðfestingu á auðkenni þeirra einstaklinga sem virkja réttindi 
sín, svo sem með ökuskírteini eða vegabréfi, til að koma í veg fyrir að upplýsingar berist í hendur 
óviðkomandi aðila. 

 

Vafrakökur (e. Cookies) 

Vafrakökur (e. cookies) eru textaskrár sem hlaðast inn í vafra þegar notendur fara inn á vefsvæði. 
Vafrakökur gera vefsvæðum kleift að greina á milli notenda og hvernig þeir nota vefsvæði. 

ÍBA notar vafrakökur til að mæla heimsóknir á vefsíðuna sína. Umferð á vefinn er svo mæld og 
greind með Google Analytics. Skráður er tími og dagsetning heimsókna á vefinn niður á IP tölur, 
frá hvaða vefsíðu heimsóknir koma, tegund vafra og stýrikerfis, og hvaða leitarorð notendur nota til 
að komast á vefinn, sem og til að finna efni innan hans.  

Vafrakökur eru notaðar til að bæta viðmót og notendaupplifun á vefsíðum ÍBA. Einnig til að muna 
mikilvægar upplýsingar frá fyrri heimsóknum notenda. Upplýsingar sem vafrakökurnar safna eru 
geymdar í 30 dagar og eyddar að þeim tíma loknum.  

Takmarka má notkun vafrakakna í vöfrum og eyða þeim. Það er ólíkt eftir vöfrum hvernig ferlið er 
en leiðbeiningar má finna í hjálparvalmöguleikum vafra. 

 

Samskipti við ÍBA og Persónuvernd 

Fyrirspurnum vegna persónuverndarmála ÍBA er unnt að beina á netfangið iba@iba.is.  

Komi upp ágreiningur um meðferð persónuupplýsinga er unnt að senda kvörtun til Persónuverndar. 
Upplýsingar um hvernig má hafa samband við Persónuvernd má finna á heimasíðu Persónuverndar: 
www.personuvernd.is.   

 

Breyting á persónuverndarstefnu ÍBA 

Persónuverndarstefna ÍBA er endurskoðuð reglulega og kann því að taka breytingum. Breytingar á 
stefnunni öðlast gildi við birtingu á vefsíðu ÍBA (www.iba.is).  

 

Þessi útgáfa var samþykkt þann 29.11.2023. 

3. Fjármálastjórn 
 

A Rekstur í jafnvægi 
Rekstur héraðsins er í jafnvægi og hefur verið þannig síðustu ár líkt og ársreikningar félagsins sýna. 

 

B Samþykkt fjárhagsáætlun 
Fjárhagsáætlun ÍBA 2024-2025 – sjá fylgiskjal I 

 

C Ársreikningur ÍBA 
Ársreikningur ÍBA – sjá fylgiskjal II 

 

D Starfsskýrsluskil til ÍSÍ 
ÍBA skilaði inn starfsskýrslu til ÍSÍ á réttum tíma árið 2023.  

 

 
4. Samskipti við aðildarfélög 
 

A Aðildarfélög ÍBA - fyrirmyndafélag ÍSÍ 
Líkt og kemur fram í inngangi í handbók þessari stefnir stjórn ÍBA að því að öll aðildarfélög þess 
verði fyrirmyndarfélög ÍSÍ, enda er ein krafa Akureyrarbæjar til styrkveitinga aðildarfélaga vegna 
faglegs starfs miðað við að vera með þá vottun.  

 

Eins og staðan er í dag, eru 11 af 20 aðildarfélögum ÍBA fyrirmyndafélög ÍSÍ.  

Þau félög eru: 

Íþróttafélagið Akur 

Ungmennafélagið Narfi 

Golfklúbbur Akureyrar 

Knattspyrnufélag Akureyrar – Aðalstjórn 

Knattspyrnufélag Akureyrar – Júdódeild 

Knattspyrnufélag Akureyrar – Blakdeild 

Knattspyrnufélag Akureyrar – Handknattleiksdeild 

Knattspyrnufélag Akureyrar – Fimleikadeild 

Knattspyrnufélag Akureyrar – Knattspyrnudeild 

Skíðafélag Akureyrar 

Skautafélag Akureyrar – Aðalstjórn 

Skautafélag Akureyrar – Krulludeild 

Skautafélag Akureyrar – Listhlaupadeild 

Skautafélag Akureyrar – Íshokkídeild 

Ungmennafélag Akureyrar 

Sundfélagið Óðinn 

Hestamannafélagið Léttir 

Íþróttafélagið Þór – Aðalstjórn 

Íþróttafélagið Þór – Hnefaleikadeild 

Íþróttafélagið Þór – Handknattleiksdeild 

Íþróttafélagið Þór – Körfuknattleiksdeild 

Íþróttafélagið Þór – Knattspyrnudeild 

Siglingaklúbburinn Nökkvi 

Nánar á vef ÍSÍ: https://isi.is/fraedsla/fyrirmyndarfelag-isi/fyrirmyndarfelog-isi/  

 

B Starfsskýrsluskil aðildarfélaga til ÍSÍ 
Öll aðildarfélög ÍBA skiluðu inn starfsskýrslum til ÍSÍ á réttum tíma árið 2023. 

 

C Tengiliður aðildarfélaga við ÍSÍ 
Framkvæmdastjóri ÍBA er tengiliður milli aðildarfélaga ÍBA og ÍSÍ. 

  

D ÍBA fylgi ákvæðum laga ÍSÍ er varðar samskipti við aðildarfélög 
ÍBA fylgir ákvæðum laga ÍSÍ hvað varðar samskipti við aðildarfélög. Sjá nánar í kafla 1 í handbók 
þessari um hlutverk stjórnar ÍBA og hlutverk ÍBA. Einnig má finna lottóreglugerð ÍBA í fylgiskjali 
V.  

Fylgiskjöl  
 

Fylgiskjal I: Fjárhagsáætlun ÍBA 2024-2025 

Fylgiskjal II: Ársreikningur ÍBA 2022 

 Fylgiskjal III: Stefna ÍSÍ í íþróttum barna og unglinga 

  
  



 

45 
 

Fylgiskjal IV: Stefna ÍSÍ í íþróttum barna og unglinga – Íþróttaboðorðin tíu  

 Fylgiskjal V – Lottóreglugerð ÍBA 
 

Lottóreglugerð ÍBA 

Reglur vegna úthlutunar á Lottótekjum ÍBA. 

Öll innkoma lottófjár rennur til aðildarfélaga ÍBA sem standa fyrir barna- og unglingastarfi. 

● Greiðslum frá Lottó skal skipt milli aðildarfélag ÍBA og fer skipting eftir fjölda iðkenda 
innan hvers félags sem stundaðar eru innan sérsambanda eða íþróttanefnda ÍSÍ. 

● Iðkendatala miðast við fjölda iðkenda 5-19 ára hjá félögum, m.v. upplýsingar úr rafrænu 
skráningarkerfi samþykktu af ÍBA. 

● Það er ábyrgð félaganna og deilda þeirra að rétt skráning iðkenda fari fram. 

● Úthluta skal öllum lottótekjum sem berast ÍBA hálfsárslega og miðast við iðkendafjölda á 
tveimur æfingatímabilunum: 

o 1. desember – 31. maí 

o 1. júní – 30. nóvember 

o Félög sem hafa ekki möguleika á barna- og unglingastarfi fá 1%. 

o Skilyrði fyrir úthlutun hvers árs er að félagið hafi haldið aðalfund og skilað inn 
tilskildum gögnum til ÍBA og ÍSÍ sbr. 5. gr. laga Íþróttabandalags Akureyrar. 

Ný aðildarfélög þurfa að hafa starfað í þrjú ár áður en þau eiga rétt á lottótekjum.  

Reglur þessar taka gildi við úthlutun Lottófjár frá og með 1. júní 2022. 

Samþykkt á 65. ársþingi ÍBA, 27. apríl 2022. 

 

  

 Fylgiskjal VI: Lög ÍBA 
Sjá lög ÍBA á heimasíðu: https://www.iba.is/static/files/log-og-reglugerdir/log-ithrottabandalags-
akureyrar-2022.pdf  

 


